
	1. ՀՀ էկոնոմիկայի նախարարություն
	10.06.2024թ․

	
	N 01/11202-2024

	1. Որոշման նախագծի նախաբանից առաջարկում ենք հանել «Պետական գաղտնիքի մասին» օրենքի 17-րդ հոդվածին կատարած հղումը, քանի որ այն չի հանդիսանում լիազորող նորմ նշված իրավական ակտի ընդունման համար,
	Ընդունվել է։
Նախագծում կատարվել է համապատասխան փոփոխություն։

	2. Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգի (այսուհետ՝ Կարգ) 5-րդ կետում նշվում է, որ պետական գաղտնիք պարունակող տարածական տվյալներին առնչվելու իրավունք ունեցող սուբյեկտները պետական գաղտնիք պարունակող տարածական տվյալների հավաքման, ստեղծման՝ աշխատանքների իրականացումը համաձայնեցնում են Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության հետ, իսկ 10-րդ կետում նշվում է, որ Հայաստանի Հանրապետության պաշտպանության նախարարությունն է ստացված հայտերը ներկայացնում Հայաստանի Հանրապետության ազգային անվտանգության ծառայության համաձայնեցմանը։ Առաջարկում ենք Կարգի 5-րդ և 10-րդ կետերի կարգավորումները համապատասխանեցնել միմյանց,
	Ընդունվել է։
Նախագծում կատարվել են համապատասխան փոփոխություններ։

	3. 14-րդ կետում առաջարկվում է հստակեցնել, թե ում կողմից է ներկայացվում ամբողջական փաթեթը,
	Ընդունվել է։
Նախագծում կատարվել է համապատասխան փոփոխություն։

	4. 16-րդ կետը առաջարկվում է խմբագրել՝ հստակեցնելով, թե որ մարմինն է իրականացնում ստուգողական միջոցառումները,
	Ընդունվել է։
Նախագծում կատարվել է համապատասխան փոփոխություն։

	5. 17-րդ կետում նշված է, որ պետական գաղտնիք պարունակող տարածական տվյալների օգտագործման համաձայնությունը տրվում է Հայաստանի Հանրապետության պաշտպանության նախարարության կողմից՝ կազմակերպությունների կողմից ներկայացված դիմումների հիման վրա: Առաջարկվում է հստակեցնել, արդյո՞ք ցանկացած  կազմակերպություւն կարող է ներկայացնել դիմում: Ըստ նախագծի յուրաքանչյուր կազմակերպություն իրավունք ունի: Միաժամանակ առաջարկում ենք սահմանել դիմող կազմակերպություններին ներկայացվող պահանջները, 
	Ընդունվել է։
Նախագծում կատարվել է համապատասխան փոփոխություն։

	6. Կարգի 2-րդ գլխում առաջարկվում է ներառել դրույթ, ըստ որի կնախատեսվի պետական գաղտնիք պարունակող տարածական տվյալների հավաքման, ստեղծման համար դիմած սուբյեկտների հետ պայմանագիր կնքելու ընթացակարգ,
	Չի ընդունվել
    Հաշվի առնելով այն հանգամանքը, որ գործող օրենսդրությամբ արդեն իսկ սահմանված են պետական գաղտնիք պարունակող տարածական տվյալների հավաքման, ստեղծման ընթացակարգեր, ինչպես նաև վերջիններս խախտելու համար համապատասխան պատասխանատվություն՝ հետևաբար պայմանագիր կնքելու անհրաժեշտությունը բացակայում է։

	7. Կարգի 25-րդ կետը առաջարկում ենք ներառել 2-րդ գլխում, քանի որ 3-րդ գլխի կարգավորումներին չի համապատասխանում,
	Ընդունվել է։
Նախագծում կատարվել է համապատասխան փոփոխություն։

	8. Կարգի 3-րդ գլխում առաջարկվում է ներառել դրույթ, ըստ որի կնախատեսվի պետական գաղտնիք պարունակող տարածական տվյալների տրամադրման, տարածման և օգտագործման վերաբերյալ իրավաբանական և ֆիզիկական անձանց հետ պայմանագիր կնքելու ընթացակարգ,
	Չի ընդունվել
   Հաշվի առնելով այն հանգամանքը, որ գործող օրենսդրությամբ արդեն իսկ սահմանված են պետական գաղտնիք պարունակող տարածական տվյալների հավաքման, ստեղծման ընթացակարգեր, ինչպես նաև վերջիններս խախտելու համար համապատասխան պատասխանատվություն՝ հետևաբար պայմանագիր կնքելու անհրաժեշտությունը բացակայում է։

	9. Կարգի 29-րդ կետում նշվում է, որ «Կազմակերպությունները պետք է պատշաճ հսկողություն իրականացնեն իրենց մոտ գտնվող պետական գաղտնիք պարունակող տարածական տվյալների ճիշտ հաշվառման, պահպանման, պատրաստման ու օգտագործման նկատմամբ, պետք է ուսումնասիրեն, ստուգումներ կատարեն՝ նյութերի պահպանման վիճակի համար՝ սույն կարգի պահանջներին համապատասխան:», սակայն Կարգի մեջ նման պահանջներ նախատեսված չեն,
	Ընդունվել է։
Նախագծում կատարվել է համապատասխան փոփոխություն։

	10. Կարգի 31-րդ կետում առաջարկվում է սահմանել ժամկետ պետական գաղտնիք պարունակող տարածական տվյալների կորստի դեպքում կազմակերպությունների կողմից Հայաստանի Հանրապետության պաշտպանության նախարարություն հայտարարություն ներկայացնելու համար,
	Ընդունվել է։
   Հավելվածի 29-րդ կետում կատարվել է համապատասխան փոփոխություն՝ նախատեսելով ժամկետ՝ պետական գաղտնիք պարունակող տարածական տվյալների կորստի վերաբերյալ հայտարարություն ներկայացնելու համար։

	11. Կարգի 33-րդ կետում նշված է միայն կազմակերպություններում Կարգի պահանջների կատարման նկատմամբ վերահսկողության մասին, առաջարկվում է սահմանել նաև վերահսկողության իրականացման կարգը պետական և տեղական ինքնակառավարման մարմիններում:
	Ընդունվել է։
Նախագծում կատարվել է համապատասխան փոփոխություն։

	2. ՀՀ ներքին գործերի նախարարություն
	11.06.2024թ․

	
	N 43/6/93164-24

	Ի պատասխան Ձեր 02.06.2024թ. թիվ ՍԹ/8658-2024 գրության՝ ՀՀ ներքին գործերի նախարարությունում ուսումնասիրվել է «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի N 1581-Ն որոշումն ուժը կորցրած ճանաչելու մասին» ՀՀ կառավարության որոշման  նախագիծը (այսուհետ՝ Նախագիծ), որի կապակցությամբ առաջարկվում է՝
1) Նախագծի նախաբանում Տարածական տվյալների մասին Հայաստանի Հանրապետության ձևակերպումից հանել Հայաստանի Հանրապետության բառերը՝ Նորմատիվ իրավական ակտերի մասին օրենքի 18-րդ հոդվածի 3-րդ մասին համապատասխան,
	Ընդունվել է ի գիտություն։







Ընդունվել է։
Նախագծում կատարվել է համապատասխան փոփոխություն։

	2) վերանայել Նախագծի ընդունման համար հիմք հանդիսացած Տարածական տվյալների մասին օրենքի 5-րդ հոդվածի 1-ին մասի 7-րդ կետով սահմանված լիազորող նորմը, քանի որ Պետական գաղտնիքի մասին օրենքում և Նախագծում բացակայում է «ծառայողական գաղտնիք» հասկացությունը։ Բացի այդ, անհրաժեշտ է վերանայել նաև Պետական գաղտնիքի մասին օրենքի 17-րդ հոդվածը որպես լիազորող նորմ սահմանելու նպատակահարմարությունը,
	Ընդունվել է։
Նախագծում կատարվել է համապատասխան փոփոխություն։

	3) Նախագծի 2-րդ և 3-րդ գլուխների տեքստերի բովանդակությունը համապատասխանեցնել նշված գլուխների վերնագրերին։
	Ընդունվել է։
Նախագծում կատարվել են համապատասխան փոփոխություններ։

	3. ՀՀ տարածքային կառավարման եւ ենթակառուցվածքների նախարարություն
	11.06.2024թ․

	
	N ԳՍ/14.1/18526-2024

	   «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի №1581-Ն որոշումն ուժը կորցրած ճանաչելու մասին» Կառավարության որոշման նախագիծը քննարկվել է ՀՀ մարզպետների աշխատակազմերի հետ, ինչի արդյունքում հայտնում ենք, որ նախագծի վերաբերյալ առարկություններ չկան:
   Միևնույն ժամանակ, Ձեր ուշադրությունն ենք հրավիրում նախագծի հավելված 27-րդ կետի «պետական և տեղական ինքնակառավարման մարմինների ղեկավարներն» արտահայտության կիրառման վրա: ՀՀ օրենսդրության համաձայն՝ տեղական ինքնակառավարման մարմիններն են համայնքի ավագանին և համայնքի ղեկավարը, ուստի վերջիններս չունեն ղեկավար: Առաջարկում ենք շարադրել հետևյալ խմբագրությամբ. «պետական մարմինների և համայնքների ղեկավարներն»:
	Ընդունվել է։
Նախագծում կատարվել է համապատասխան փոփոխություն։

	4. ՀՀ ազգային անվտանգության ծառայություն
	11.06.2024թ․

	
	N 11/899

	   «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի N 1581-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ ներկայացվում են հետեւյալ առաջարկությունները.
   1. Որոշման նախաբանում «Պետական գաղտնիքի մասին» օրենքի 17-րդ հոդվածին կատարված հղումը լրացուցիչ հիմնավորման կարիք ունի, հաշվի առնելով, որ դրանով կարգավորվում է պետական գաղտնիք պարունակող տեղեկությունների օգտագործմամբ համատեղ և այլ աշխատանքների կատարումը, որը ենթադրում է այդպիսի աշխատանքների պատվիրատուի պետական և տեղական ինքնակառավարման մարմինների, կազմակերպությունների, իրավաբանական անձանց և այդպիսի աշխատանքներում ներգրավվող պետական կամ ոչ պետական կազմակերպության, ինչպես նաև ֆիզիկական անձի միջև պայմանագրի կնքում, մինչդեռ նախագծով նման հարաբերություններ չեն կարգավորվում: Ելնելով նշվածից, առաջարկվում է որոշման նախաբանից հանել «Պետական գաղտնիքի մասին» օրենքի 17-րդ հոդվածին կատարված հղումը։
	





Ընդունվել է։
Նախագծում կատարվել է համապատասխան փոփոխություն։

	   2. Հավելվածի 4-րդ կետում «իրավաբանական և ֆիզիկական անձանց, որոնք ունեն գաղտնի տեղեկություններին առնչվելու համապատասխան թույլտվություն» բառերը փոխարինել «կազմակերպություններին, իրավաբանական անձանց, որոնց Կառավարության սահմանած կարգով տրամադրվել է գաղտնի տեղեկությունների կիրառմամբ աշխատանքներ կատարելու իրավունք, իսկ ֆիզիկական անձանց դեպքում՝ դրանց առնչվելու համապատասխան թույլտվություն» բառերով։
	
Ընդունվել է։
Նախագծում կատարվել են համապատասխան փոփոխություններ։

	   3. 5-րդ կետն առաջարկվում է հանել, քանի որ ՀՀ պաշտպանության նախարարության հետ համաձայնեցման դրույթն արդեն իսկ նախատեսված է 6-րդ կետով, իսկ ՀՀ ազգային անվտանգության ծառայության հետ համաձայնեցումն իրականացնում են ոչ թե պետական գաղտնիք պարունակող տարածական տվյալներին առնչվելու իրավունք ունեցող սուբյեկտները, այլ՝ ՀՀ պաշտպանության նախարարությունը՝ 10-րդ կետի համաձայն:
  Միաժամանակ, անհրաժեշտ է հստակեցնել պետական գաղտնիք պարունակող տարածական տվյալներին առնչվելու իրավունք ունեցող սուբյեկտների շրջանակը: Մասնավորապես, 4-րդ կետի համաձայն՝ պետական գաղտնիք պարունակող տարածական տվյալները տրամադրվում են համապատասխան իրավունքը կամ թույլտվությունն ունեցող պետական և տեղական ինքնակառավարման մարմիններին, իրավաբանական և ֆիզիկական անձանց, մինչդեռ 6-րդ, 16-18-րդ կետերում խոսքը գնում է միայն կազմակերպությունների կողմից պետական գաղտնիք պարունակող տարածական տվյալների օգտագործման, իսկ 19-րդ կետում՝ այդպիսի տվյալները նաև ֆիզիկական անձանց տրամադրելու մասին:
	Ընդունվել է։
Նախագծում կատարվել են համապատասխան փոփոխություններ։



	   4. 6-րդ և 7-րդ կետերում անհրաժեշտ է հստակեցնել համապատասխանաբար՝ «համապատասխան իրավասու կազմակերպություններ», «համապատասխան կազմակերպություններ», իսկ 22-րդ կետում «շահագրգիռ կազմակերպություններ» հասկացությունները:
	Ընդունվել է։
Նախագծում կատարվել են համապատասխան փոփոխություններ։

	  5 7-րդ կետում «համապատասխան կազմակերպությունների կողմից հրապարակման ենթակա չեն» բառերը փոխարինել «պարունակում են պետական կամ օրենքով պաշտպանվող այլ գաղտնիք կամ սահմանափակ տարածման ծառայողական տեղեկություններ» բառերով։
	Ընդունվել է։
Նախագծում կատարվել են համապատասխան փոփոխություններ։

	   6. 10-րդ կետը «հայտերը» բառից հետո լրացնել «այդ թվում՝ 8-րդ կետով նախատեսված դեպքում լրամշակվելուց հետո» բառերով։ 
	Ընդունվել է։
Նախագծում կատարվել են համապատասխան փոփոխություններ։

	   7․ 13-րդ կետում 1-ին նախադասությունից հետո լրացնել հետեւյալ բովանդակությամբ նոր նախադասություն․
   «Հայաստանի Հանրապետության ազգային անվտանգության ծառայության բացասական կարծիքի դեպքում հայտատուին տրամադրվում է բացասական եզրակացություն:»:
   Միաժամանակ, անհրաժեշտ է բացառել ՀՀ ազգային անվտանգության ծառայության հայտի վերաբերյալ բացասական կարծիքը ՀՀ պաշտպանության նախարարության կողմից հայտատուին ներկայացնելու հնարավորությունը։
	Ընդունվել է։
Նախագծում կատարվել են համապատասխան փոփոխություններ և լրացում։



	
Ընդունվել է ի գիտություն։


	   8. 14-րդ կետում «նյութերի» բառից առաջ լրացնել «տվյալ աշխատանքների իրականացման արդյունքում ձևավորված» բառերը:
	Ընդունվել է։
Նախագծում կատարվել է համապատասխան փոփոխություն։

	   9. 16-րդ կետում անհրաժեշտ է հստակեցնել, թե ՀՀ պաշտպանության նախարարության և ՀՀ ազգային անվտանգության ծառայության կողմից ինչ սահմանված ստուգողական միջոցառումների մասին է խոսքը:
	Ընդունվել է:
Նախագծից հանվել է համապատասխան դրույթը

	   10. 19-րդ կետում «տվյալներն» բառը փոխարինել «տվյալները կազմակերպություններին,» բառերով։
	Ընդունվել է։
Նախագծում կատարվել է համապատասխան փոփոխություն։

	   11. 24–րդ կետը շարադրել հետեւյալ խմբագրությամբ.
   «24. Պետական և տեղական ինքնակառավարման մարմիններին, կազմակերպություններին, իրավաբանական և ֆիզիկական անձանց արգելվում է Հայաստանի Հանրապետության պաշտպանության նախարարությունից ստացված՝ պետական գաղտնիք պարունակող տարածական տվյալները փոխանցել այլ պետական և տեղական ինքնակառավարման մարմինների, կազմակերպությունների, իրավաբանական և ֆիզիկական անձանց՝ անկախ վերջիններիս՝ Կառավարության սահմանած կարգով գաղտնի տեղեկությունների կիրառմամբ աշխատանքներ կատարելու իրավունք, կամ ֆիզիկական անձանց դեպքում դրանց առնչվելու համապատասխան թույլտվություն ունենալու հանգամանքից, ինչպես նաև դրանցում կատարել որևէ փոփոխություն:»:
	Ընդունվել է։
Նախագծում կատարվել է համապատասխան փոփոխություն։

	   12 27-րդ կետում «կազմակերպությունների, պետական և տեղական ինքնակառավարման մարմինների» բառերը փոխարինել «պետական և տեղական ինքնակառավարման մարմինների, կազմակերպությունների և իրավաբանական անձանց» բառերով:
	Ընդունվել է։
Նախագծում կատարվել է համապատասխան փոփոխություն։

	   13. 28-րդ կետում «պահպանման և գաղտնազերծման» բառերը փոխարինել «պահպանության և պաշտպանության» բառերով։
	Ընդունվել է։
Նախագծում կատարվել է համապատասխան փոփոխություն։

	   14. 29-րդ կետը «սույն կարգի» բառերից հետո լրացնել «և պետական գաղտնիքի ոլորտը կանոնակարգող այլ իրավական ակտերի» բառերով։
   Միաժամանակ, թեև նախագծի վերնագիրը բխում է «Տարածական տվյալների մասին» օրենքի 5-րդ հոդվածի 1-ին մասի 7-րդ կետից, սակայն անհրաժեշտ է բացառել «պետական գաղտնիք պարունակող տարածական տվյալների տարածում» եզրույթի օգտագործումը, քանի որ համաձայն «Պետական գաղտնիքի մասին» օրենքի 3-րդ հոդվածի 1-ին մասի 4-րդ կետի՝ պետական գաղտնիք պարունակող տեղեկությունների տարածումը դա պետության պաշտպանության տակ գտնվող և պետական գաղտնիք պարունակող տեղեկությունների հրապարակումը կամ հոսակորուստն է, որի համար նախատեսված է քրեական, վարչական կամ կարգապահական պատասխանատվություն, և նման գաղափարը,  առավել ևս դրա կարգի սահմանումն ինքնին հակասում է՝ պետական գաղտնիքի ոլորտը կանոնակարգող օրենսդրության տրամաբանությանը: Անհրաժեշտ է նկատի ունենալ նաև, որ նախագծով համապատասխան տվյալների տարածման վերաբերյալ կարգավորումները բացակայում են: Բացի այդ, նախագծի 18-րդ կետում խոսք է գնում օգտագործված տվյալների՝ տարածման ենթակա չլինելու մասին, ինչը խնդրահարույց է այն առումով, որ չօգտագործված տվյալների տարածման մասով տարածման արգելք նախատեսված չէ: Այս առումով անհրաժեշտ է նախաձեռնել «Տարածական տվյալների մասին» օրենքի 5-րդ հոդվածի 1-ին մասի 7-րդ կետից պետական գաղտնիք պարունակող տարածական տվյալների տարածմանը վերաբերող դրույթն ուժը կորցրած ճանաչելու վերաբերյալ գործընթաց:
	Ընդունվել է։
   Նախագծում կատարվել է համապատասխան փոփոխություն։

   Նախագծում օգտագործվել է «տարածում» եզրույթը՝ հաշվի առնելով «Տարածական տվյալների մասին» օրենքի 5-րդ հոդվածի 1-ին մասի 7-րդ կետի կարգավորումները։

	5. Շրջակա միջավայրի նախարարություն
	13.06.2024թ․

	
	N 1/04.8/6711-2024

	   Ի պատասխան Ձեր 2024 թվականի մայիսի 31-ի N ՍԹ/8658 գրության՝ հայտնում եմ, որ «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի N 1581-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է ի գիտություն։

	6. ՀՀ պաշտպանության նախարարություն
	19.06.2024թ․

	
	N ՊՆ/01/6477-2024

	2024 թվականի հունիսի 29-ի Ձեր N ՍԹ/8658-2024 գրությամբ ներկայացված  «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի N 1581-Ն  որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ունենք հետևյալ առաջարկությունները.	
	1. նկատի ունենալով, որ «Տարածական տվյալների մասին» օրենքի պահանջների համաձայն լիազոր մարմնին է վերապահված թույլտվությունների տրամադրումը, իսկ պետական գաղտնիք պարունակող տարածական տվյալների մասով լիազոր մարմին է հանդիսանում Պաշտպանության նախարարությունը, անհրաժեշտ է հավելվածի 5-րդ կետում «աշխատանքների իրականացումը համաձայնեցնում են Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության հետ» բառերը փոխարինել «աշխատանքներ իրականացնելու նպատակով դիմում են Հայաստանի Հանրապետության պաշտպանության նախարարություն` համապատասխան թույլտվություն ստանալու նպատակով, համաձայնեցնելով նաև Հայաստանի Հանրապետության ազգային անվտանգության ծառայության հետ» բառերով.	
	






Ընդունվել է։
Նախագծում կատարվել է համապատասխան փոփոխություն։

	2. հավելվածի 6-րդ կետում «համաձայնեցման» բառը փոխարինել «թույլտվություն ստանալու» բառերով, իսկ 13-րդ և 17-րդ կետերում «համաձայնություն» և «համաձայնությունը» բառը համապատասխանաբար փոխարինել «թույլտվություն» և «թույլտվությունը» բառով,
	Ընդունվել է։
Նախագծում կատարվել է համապատասխան փոփոխություն։

	3. հավելվածի 10-րդ կետը հանել,
	Չի ընդունվել
Քանի որ հարցը վերաբերում է պետական գաղտնիք պարունակող տեղեկություններին:

	4. հավելվածի 23-րդ կետում «մարմիններին» բառից հետո լրացնել
«, ինչպես նաև դրանց վերադարձը`» բառերը, 	
	Չի ընդունվել
Հավելվածի 23-րդ կետում արդեն իսկ սահմանված է։

	5. հավելվածի 30-րդ կետում «պարբերաբար և այլ կոպիտ» բառերը հանել:
	Ընդունվել է։
Նախագծում կատարվել է համապատասխան փոփոխություն։

	7. ՀՀ արդարադատության նախարարություն
	28.08.2024թ․

	
	N /27.1/33940-2024

	   «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու և Հայաստանի Հանրապետության կառավարության 2002 թվականի սեպտեմբերի 19-ի N 1581-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի հավելվածի 19-րդ կետում անհրաժեշտ է վերանայել կարգի 
19-ին կետին արված հղումը:
	Ընդունվել է։
Նախագծում կատարվել է համապատասխան փոփոխություն։

	8․ՀՀ վարչապետի աշխատակազմ
	18.09.2024թ․

	
	N 02/12.63/31910-2024

	ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
1.	 Նախագծի լիազորող նորմը վերաբերում է ոչ միայն պետական, այլ նաև ծառայողական գաղտնիք պարունակող տարածական տվյալների հավաքման, տրամադրման, տարածման, օգտագործման կարգի սահմանմանը, այնինչ Նախագծով առաջարկվում է սահմանել միայն պետական գաղտնիք պարունակող տարածական տվյալների վերաբերյալ կարգավորումներ։
	Չի ընդունվել։
   Հիմք ընդունելով 2023 թվականի մարտի 1-ին ընդունված «Պետական գաղտնիքի մասին» օրենքի կարգավորումները, միևնույն ժամանակ նույն օրենքի
32-րդ հոդվածի 5-րդ մասը, որի համաձայն՝ ծառայողական գաղտնիք կազմող տեղեկություններին տրված «Գաղտնի» դրոշմագիրը սույն օրենքն ուժի մեջ մտնելուց հետո համապատասխանում է պետական գաղտնիք պարունակող տեղեկություններին տրվող «Գաղտնի» դրոշմագրին։ Նշված օրենքով ծառայողական գաղտնիք» եզրույթը վերացել է։

		2.	Նախագծի հավելվածի /այսուհետ՝ Նախագիծ/՝ «Սույն կարգում օգտագործվող հասկացություններ» վերտառությամբ 2-րդ կետում առկա է միայն 1 ենթակետ, որը, ըստ էության, նույնաբովանդակ է Նախագծի 3-րդ կետի հետ, ուստի կարծում եմ, որ 2-րդ կետի անհրաժեշտությունը առհասարակ բացակայում է՝ հատկապես այն համատեքստում, որ 3-րդ կետով սահմանված դրույթները իրավական որոշակիության համատեքստում առավել ամբողջական են։
	Ընդունվել է ։
Նախագծում կատարվել է համապատասխան փոփոխություն։

	3.Նախագծի 5-րդ և 6-րդ ենթակետերը առաջարկում եմ միավորել։
	Ընդունվել է ։
Նախագծում կատարվել է համապատասխան փոփոխություն։

	4.Նախագծի 7-րդ կետի համաձայն՝  պետական գաղտնիք պարունակող տարածական տվյալներին առնչվելու իրավունք ունեցող սուբյեկտները պետական գաղտնիք պարունակող տարածական տվյալների հավաքման, ստեղծման աշխատանքներ իրականացնելու նպատակով դիմում են Հայաստանի Հանրապետության պաշտպանության նախարարություն համապատասխան թույլտվություն ստանալու նպատակով՝ համաձայնեցնելով նաև Հայաստանի Հանրապետության ազգային անվտանգության ծառայության հետ։ 
   Միաժամանակ, Նախագծի 11-րդ կետի համաձայն՝ Հայաստանի Հանրապետության պաշտպանության նախարարությունը առավելագույնը 5 աշխատանքային օրվա ընթացքում ներկայացնում է Հայաստանի Հանրապետության ազգային անվտանգության ծառայության համաձայնեցմանը։ Ըստ այդմ, առաջարկում եմ վերանայել նշված դրույթները՝ հստակեցնել, որ համաձայնեցումն իրականացնում է Պաշտպանության նախարարությունը։
	Ընդունվել է։
Նախագիծը լրամշակվել է։

	5.	Նախագծի 9-րդ կետում և ամբողջ տեքստում կիրառվում է Հայաստանի Հանրապետության պաշտպանության նախարարություն դիմելու հատուկ ընթացակարգի վերաբերյալ դրույթ, սակայն դրա վերաբերյալ որևէ բովանդակային կարգավորում առկա չէ, ուստի առաջարկում եմ հստակեցնել նշված կարգավորումը։ Նույն դիտարկումը վերաբերում է նաև 23-րդ կետին։
	Ընդունվել է։
Նախագծում կատարվել են համապատասխան փոփոխություններ։

	6.Նախագծի 13-րդ կետում առաջարկում եմ վերանայել հայտերում, աշխատանքների նախագծերում և տեխնիկական առաջադրանքներում հստակեցնելու վերաբերյալ առկա կարգավորումը, քանի որ պարզ չէ վերջինիս բովանդակությունը, այն է՝ ում կողմից է այդ հստակեցումը իրականցվելու, ինչ ընթացակարգով և այլն։
	Ընդունվել է։
Նախագիծը լրամշակվել է։

	7.Նախագծի 14-րդ կետում առկա է դրույթ առ այն, որ Հայաստանի Հանրապետության ազգային անվտանգության ծառայության բացասական կարծիքի դեպքում հայտատուին տրամադրվում է բացասական եզրակացություն։ Վերոգրյալի արդյունքում ստացվում է, որ միայն նշված պարագայում հայտը կարող է մերժվել։ Ըստ այդմ, առաջարկում եմ դիտարկել հայտը մերժելու նաև այլ սպառիչ հիմքեր նախատեսելու նպատակահարմարության հարցը։
	Ընդունվել է ի գիտություն։
   Միևնույն ժամանակ, հայտնում ենք, որ Նախագծով մերժման այլ սպառիչ հիմքեր չեն նախատեսվել՝ հաշվի առնելով կարգավորվող իրավահարաբերությունների բնույթը, ինչպես նաև նպատակ ունենալով չսահմանափակել լիազոր մարմնին։

		8.	Նախագծի 25-րդ կետով սահմանվում է դրույթ առ այն, որ Հայաստանի Հանրապետության պաշտպանության նախարարությունը և Հայաստանի Հանրապետության ազգային անվտանգության ծառայությունը վերահսկողություն են իրականացնում պետական գաղտնիք պարունակող տարածական տվյալներին առնչվելու իրավունք ունեցող սուբյեկտների մոտ պահվող պետական գաղտնիք պարունակող տարածական տվյալների պահպանության և պաշտպանության նկատմամբ: Վերոգրյալ դրույթի բովանդակության վերաբերյալ որևէ առարկություն չունենալով՝ այնուամենայնիվ կարծում եմ, որ վերջինս դուրս է թե Նախագծով սահմանվող իրավակարգավորումների շրջանակից, թե խնդրահարույց է Սահմանադրության 6-րդ հոդվածի համատեքստում, որի համաձայն պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	Ընդունվել է։
Նախագծի լրամշակման արդյունքում նշված դրույթը Նախագծից հավել է։

	9.Նախագծի 26-րդ կետով սահմանվում է դրույթ առ այն, որ պետական գաղտնիք պարունակող տարածական տվյալներին առնչվելու իրավունք ունեցող սուբյեկտները պետք է պատշաճ հսկողություն իրականացնեն իրենց մոտ գտնվող պետական գաղտնիք պարունակող տարածական տվյալների պահպանման, ստեղծման ու օգտագործման նկատմամբ, պետք է ուսումնասիրեն, ստուգումներ կատարեն՝ նյութերի պահպանման վիճակի համար՝ սույն կարգի և պետական գաղտնիքի ոլորտը կանոնակարգող այլ իրավական ակտերի պահանջներին համապատասխան: Ըստ այդմ, առաջարկում եմ վերանայել և հստակեցնել  սահմանվող կարգավորման շարադրանքը, քանի որ, օրինակ, բառացի մեկնաբանման արդյունքում ստացվում է, որ ֆիզիկական անձը պետք է ստուգում իրականացնի օերնսդրության պահանջներին համապատասխան, այնինչ տրամաբանորեն նշված կարգավորումը վերաբերում է համապատասխան նյութերի պահպանման վիճակին։
	Ընդունվել է ։
Նախագծում կատարվել է համապատասխան փոփոխություն։

	10.	Նախագծի 27-րդ կետում առկա է դրույթ Հայաստանի Հանրապետության պաշտպանության նախարարության կողմից նաև պետական գաղտնիք պարունակող տարածական տվյալների, նյութերի օգտագործման իրավունքը դադարեցնելու վերաբերյալ, սակայն սահմանված չէ որևէ ընթացակարգ և հիմք դրա համար:
	Ընդունվել է ։
Նախագծի լրամշակման արդյունքում նշված դրույթը Նախագծից հավել է։

	11.Նախագծի 25-րդ և 30-րդ կետերը նույնաբովանդակ են, ուստի առաջարկում եմ վերանայել դրանք։
	Ընդունվել է ։
Նախագծում կատարվել է համապատասխան փոփոխություն։

	ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ
1․Նախագծի հավելվածի (այսուհետ՝ հավելված) մի շարք դրույթներ դուրս են նախագծի ընդունման համար հիմք հանդիսացող լիազորող նորմի շրջանակներից: Այսպես, օրինակ, հավելվածում տեղայնացված համապատասխան տվյալների ստեղծման աշխատանքների իրականացումը կանոնակարգող դրույթները, ինչպես նաև հավելվածի 4-րդ գլուխը: Ընդ որում, նշված գլխով սահմանվում է պետական գաղտնիք պարունակող տարածական տվյալներից օգտվելու իրավունք ունեցող անձանց անձնական պատասխանատվությունը կարգով սահմանված պահանջների խախտման, պետական գաղտնիք պարունակող տարածական տվյալների և նյութերի պահպանման և օգտագործման համար: Մինչդեռ, պարզ չէ, թե արդյոք նշված կարգավորումը ենթադրելու է համապատասխան անձանց պատասխանատվության ենթարկում, թե սոսկ նպատակ է հետապնդում ամրագրելու կարգի պահանջները պահպանելու վերջիններիս պարտականությունը, կամ սահմանվում է համապատասխան անձանց պարտականությունը՝ հսկողություն իրականացնելու իրենց մոտ գտնվող պետական գաղտնիք պարունակող տարածական տվյալների պահպանման, ստեղծման, օգտագործման նկատմամբ:
	Ընդունվել է։
Նախագիծը լրամշակվել է։

	   2․Հավելվածի 9-րդ կետով սահմանվում է, որ պետական գաղտնիք պարունակող տարածական տվյալների հավաքման, ստեղծման նպատակով համապատասխան հայտերը ներկայացվելու են Պաշտպանության նախարարություն հատուկ ընթացակարգով։ Մինչդեռ, նախագծային կարգավորումներից պարզ չէ, թե ինչ հատուկ ընթացակարգի մասին է խոսքը (խնդիրն առկա է նաև հավելվածի 16-րդ, 20-րդ. 21-րդ և 23-րդ կետերում):
	Ընդունվել է։
Նախագիծը լրամշակվել է։

	ՏԱՐԱԾՔԱՅԻՆ ԶԱՐԳԱՑՄԱՆ և ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
1.Նախագծով նախատեսվում է սահմանել «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը», որի ընդունման համար նախագծի նախաբանում որպես լիազորող նորմ հղում է կատարվել «Տարածական տվյալների մասին» օրենքի (այսուհետ՝ օրենք) 5-րդ հոդվածի 1-ին մասի 7-րդ կետին: Մինչդեռ, օրենքի նշված դրույթով սահմանված է, որ «տարածական տվյալների ոլորտում Կառավարության իրավասություններն են՝ պետական և ծառայողական գաղտնիք պարունակող տարածական տվյալների հավաքման, տրամադրման, տարածման, օգտագործման կարգի սահմանումը»: Արդյունքում, գտնում ենք, որ նախագիծը օրենքի լիազորող նորմի շրջանակներում ամբողջական չէ և լրացուցիչ վերանայման կարիք ունի:
	

Չի ընդունվել։
   Հիմք ընդունելով 2023 թվականի մարտի 1-ին, այսինքն՝ ավելի ուշ, ընդունված «Պետական գաղտնիքի մասին» օրենքի կարգավորումները,  միևնույն ժամանակ նույն օրենքի 32-րդ հոդվածի 5-րդ մասը, որի համաձայն՝ ծառայողական գաղտնիք կազմող տեղեկություններին տրված «Գաղտնի» դրոշմագիրը սույն օրենքն ուժի մեջ մտնելուց հետո համապատասխանում է պետական գաղտնիք պարունակող տեղեկություններին տրվող «Գաղտնի» դրոշմագրին։ Նշված օրենքով ծառայողական գաղտնիք» եզրույթը վերացել է։

	2.Նախագծով հաստատվող կարգի (այսուհետ՝ Կարգ) 5-րդ կետով սահմանվում է, որ «Պետական գաղտնիք պարունակող տարածական տվյալները տրամադրում և փոխանցում է պաշտպանության ոլորտի լիազոր մարմինը՝ Հայաստանի Հանրապետության պաշտպանության նախարարությունը»: Մինչդեռ, օրենքի 14-րդ հոդվածով հստակ սահմանվել է, որ «Պետական գաղտնիք պարունակող տարածական տվյալների ֆոնդը Կառավարության սահմանած կարգով վարում, այդ թվում՝ դրանում տարածական տվյալներ և քարտեզագրական նյութեր ներառում, դրանք պահպանում, թարմացնում և թեմատիկ տարածական տվյալները տրամադրում է պաշտպանության ոլորտում պետական քաղաքականությունը մշակող և իրականացնող պետական կառավարման մարմինը»: Օրենքի նշված հոդվածից պարզ է դառնում, որ պետական գաղտնիք պարունակող միայն թեմատիկ տարածական տվյալների տրամադրման իրավասություն է վերապահված Պաշտպանության նախարարությանը: Ուստի, գտնում ենք, որ ներկայացված կարգավորումը լրացուցիչ վերանայման անհրաժեշտություն ունի:
	Չի ընդունվել։
   «Տարածական տվյալների մասին» օրենքի 14-րդ հոդվածի պահանջները վերաբերելի են Հայաստանի Հանրապետության պաշտպանության նախարարության ոլորտային թեմատիկ տվյալներին և դրանց հետ փոխկապակցված իրավահարաբերություններին, հետևաբար՝ նաև այլ իրավահարաբերությունների համար լիազորող նորմ է սահմանում։ Ներկայացված Նախագծով կարգավորվում են ոչ թե վերոնշյալ ոլորտային, այլ առհասարակ ընդհանուր տարածական տվյալների հետ կապված իրավահարաբերությունները։ Ավելին, նույն օրենքի 32-րդ հոդվածի 3-րդ մասի համաձայն՝ Պետական կառավարման մարմիններն ու պաշտոնատար անձինք, պետական կամ համայնքային հիմնարկներն ու կազմակերպությունները սույն օրենքն ուժի մեջ մտնելու պահից մեկ տարվա ընթացքում գույքագրում են պետական գաղտնիք պարունակող տարածական տվյալները և դրանք փոխանցում պաշտպանության ոլորտում պետական քաղաքականությունը մշակող և իրականացնող պետական մարմին:

	3. Կարգի 7-րդ կետով սահմանվում է, որ «Պետական գաղտնիք պարունակող տարածական տվյալներին առնչվելու իրավունք ունեցող սուբյեկտները պետական գաղտնիք պարունակող տարածական տվյալների հավաքման, ստեղծման աշխատանքներ իրականացնելու նպատակով դիմում են Պաշտպանության նախարարություն համապատասխան թույլտվություն ստանալու նպատակով՝ համաձայնեցնելով նաև Ազգային անվտանգության ծառայության հետ»։ Ներկայացվածից պարզ է դառնում համապատասխան սուբյեկտները դիմում են ներկայացնում Պաշտպանության նախարարություն և նաև Ազգային անվտանգության ծառայություն՝ այն համաձայնեցնելու համար: Մինչդեռ, Կարգի 11-րդ կետով սահմանված է, որ «Պաշտպանության նախարարությունը ստացված հայտերը այդ թվում՝ 10-րդ կետով նախատեսված դեպքում լրամշակվելուց հետո, առավելագույնը 5 աշխատանքային օրվա ընթացքում ներկայացնում է Ազգային անվտանգության ծառայության համաձայնեցմանը»։ Արդյունքում, առաջարկում ենք հստակեցնել՝ արդյո՞ք համաձայնեցումը իրականացվելու է Պաշտպանության նախարարության կողմից, թե՝ համապատասխան սուբյեկտների:
	Ընդունվել է։
Նախագծում կատարվել են համապատասխան փոփոխություններ։

	4.Կարգի 14-րդ կետով, ի թիվս այլնի, սահմանվում է, որ «Հայտը (այդ թվում՝ լրամշակված) ստանալու օրվանից 20 աշխատանքային օրվա ընթացքում Պաշտպանության նախարարությունն ամփոփում է ստացված տվյալները և պետական գաղտնիք պարունակող տարածական տվյալների հավաքման, ստեղծման աշխատանքների իրականացման վերաբերյալ գրավոր պատասխանում է հայտատուին՝ տրամադրելով թույլտվություն կամ բացասական եզրակացություն։ Թույլտվությունը տրվում է հայտում նշված ժամկետներում իրականացվող աշխատանքների ամբողջ ծավալի համար: Ազգային անվտանգության ծառայության բացասական կարծիքի դեպքում հայտատուին տրամադրվում է բացասական եզրակացություն։ Ներկայացված կարգավորումը գտնում ենք, որ խնդրահարույց է, քանի որ նշված դեպքում Պաշտպանության նախարարությունը բացասական եզրակացություն չի կարող տրամադրել, եթե Ազգային անվտանգության ծառայության կարծիքը դրական է: Ուստի, առաջարկում ենք ևս մեկ անգամ վերանայել՝ արդյո՞ք Պաշտպանության նախարարության կողմից բացասական եզրակացության տրամադրման անհրաժեշտություն չի կարող առաջանալ գործնականում՝ առանց Ազգային անվտանգության ծառայության համապատասխան դիրքորոշման:
	Ընդունվել է:
Նախագիծը լրացուցիչ քննարկվել է Պաշտպանության նախարարության և Ազգային անվտանգության ծառայության հետ և լրամշակվել ՝ վերջիններիս կողմից տրամադրված դիրքորոշումների հիմքով:

	5.Կարգի 3-րդ բաժնով սահմանվում է պետական գաղտնիք պարունակող տարածական տվյալների տրամադրման, տարածման (փոխանցման) և օգտագործման կարգը, սակայն դրանում ներկայացված չեն, թե ի՞նչ ժամկետներում է տրամադրվելու կամ մերժվելու պահանջվող տեղեկատվությունը դիմում ներկայացվելուց հետո: Ուստի, առաջարկում ենք քննարկել համապատասխան ժամկետներ սահմանելու անհրաժեշտության հարցը:
	Ընդունվել է:
Նախագիծը լրացուցիչ քննարկվել է Պաշտպանության նախարարության և Ազգային անվտանգության ծառայության հետ և լրամշակվել՝ վերջիններիս կողմից տրամադրված դիրքորոշումների հիմքով:

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
Նախագծի մի շարք կետերում ամրագրված են դրույթներ, որոնք գտնվում են «Պետական գաղտնիքի մասին» օրենքի կարգավորման առարկայի տիրույթում (օրինակ՝ նախագծի հավելվածի 2-րդ, 4-րդ, 6-րդ, 7-րդ, 24-30-րդ կետեր), հետևաբար՝ նման պարագայում սույն կարգի կարգավորման առարկան կարող են լինել միայն վերը նշված օրենքով չկարգավորված և առանձնահատկություն ենթադրող իրավահարաբերությունները:
	Ընդունվել է։
Նախագիծը լրամշակվել է։

	2. «Տարածական տվյալների մասին» օրենքի 5-րդ հոդվածի 1-ին մասի 7-րդ կետի համաձայն՝ տարածական տվյալների ոլորտում Կառավարությունը սահմանում է պետական և ծառայողական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը, մինչդեռ սույն կարգով ծառայողական գաղտնիք պարունակող տարածական տվյալների մասին կարգավորումներ առկա չեն, որի պարագայում չի ապահովվում օրենքով սահմանված պահանջի կատարումը:
	Չի ընդունվել։
   Հիմք ընդունելով 2023 թվականի մարտի 1-ին, այսինքն՝ ավելի ուշ ընդունված «Պետական գաղտնիքի մասին» օրենքի կարգավորումները, միևնույն ժամանակ նույն օրենքի 32-րդ հոդվածի 5-րդ մասը, որի համաձայն՝ ծառայողական գաղտնիք կազմող տեղեկություններին տրված «Գաղտնի» դրոշմագիրը սույն օրենքն ուժի մեջ մտնելուց հետո համապատասխանում է պետական գաղտնիք պարունակող տեղեկություններին տրվող «Գաղտնի» դրոշմագրին։ Նշված օրենքով ծառայողական գաղտնիք» եզրույթը վերացել է։

	3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։
Նախագծի վերնագիրը խմբագրվել է։

	9. ՀՀ ազգային անվտանգության ծառայություն
	18.10.2024թ․

	
	N 11/1432

	   1․Հավելվածի 2-րդ կետում «տարածական տվյալներին առնչվելու համար» բառերը փոխարինել «տեղեկություններին առնչվելու համար» բառերով։
	Ընդունվել է։
Նախագծում կատարվել են համապատասխան փոփոխություններ։

	   2 ․6-րդ կետում «տարածական տվյալներին» բառերը փոխարինել «տեեղեկություններին» բառերով, իսկ «հավաքագրման» բառը՝ «հավաքման» բառով՝ համապատասխան փոփոխություն կատարելով նաև 13-րդ կետում։
	Ընդունվել է։
Նախագծում կատարվել են համապատասխան փոփոխություններ։

	   3․12-րդ կետում «եզրակացություն։ Դրական եզրակացության պարագայում Հայաստանի Հանրապետության պաշտպանության նախարարությունն իրավասու է տրամադրելու նաև բացասական կարծիք» բառերը փոխարինել «եզրակացություն, իսկ դրական կամ պայմանով դրական կարծիքի պարագայում Հայաստանի Հանրապետության պաշտպանության նախարարությունն իրավասու է տրամադրել նաև բացասական եզրակացություն» բառերով։ Միաժամանակ, անհրաժեշտ է սահմանել ՀՀ պաշտպանության նախարարության կողմից բացասական եզրակացության տրամադրման հիմքերը։
	Ընդունվել է։
Նախագծում կատարվել են համապատասխան փոփոխություններ։




Ընդունվել է։
Նախագծում կատարվել են համապատասխան փոփոխություններ։

	   4․15-րդ կետում առաջարկվում էնախատեսել դրույթ, համաձայն որի 
ՀՀ ազգային անվտանգության ծառայության կողմից մշակված պետական գաղտնիք պարունակող տարածական տվյալները պետական գաղտնիք պարունակող տեղեկություններին առնչվելու իրավունք ունեցող սուբյեկտներին ՀՀ պաշտպանության նախարարության կողմից կարող են տրամադրվել (փոխանցվել) միայն ՀՀ ազգային անվտանգության ծառայության կողմից դրական կարծիք ստանալու դեպքում։
	Ընդունվել է։
Նախագծում կատարվել է համապատասխան լրացում։


	   5․22-րդ կետում «նախարարությանը» բառից հետո լրացնել «և Հայաստանի Հանրապետության ազգային անվտանգության  ծառայությանը» բառերը՝ հաշվի առնելով այն հանգամանքը, որ «Պետական գաղտնիքի մասին» օրենքի 18-րդ հոդվածի 5-րդ և 24-րդ հոդվածի 2-րդ մասերի համաձայն՝ պետական գաղտնիք պարունակող տեղեկությունների պահպանության և պաշտպանության ուղղությամբ իրականացվող աշխատանքների համակարգումը, ինչպես նաև գաղտնիության ռեժիմի ապահովման միջգերատեսչական վերահսկողությունն իրականացվում է ՀՀ ազգային անվտանգության ծառայության կողմից։
   Ինչ վերաբերում է նախագծի հավելվածի 3-րդ գլխով նախատեսված պետական գաղտնիք պարունակող տարածական տվյալների տրամադրման կամ մերժման ժամկետներին, ապա տվյալ հարցի կապակցությամբ կարևորում ենք ՀՀ պաշտպանության նախարարության դիրքորոշումը։
	Ընդունվել է։
Նախագծում կատարվել է համապատասխան լրացում։








Ընդունվել է ի գիտություն:

	10. ՀՀ պաշտպանության նախարարություն
	22.10.2024թ․

	
	N ՊՆ/510/11525-2024

	   2024 թվականի հոկտեմբերի 4-ի Ձեր N ՍԹ/16349-2024 գրությամբ ներկայացված «Պետական գաղտնիք պարունակող տարածական տվյալների հավաքման, տրամադրման տարածման, օգտագործման կարգը սահմանելու մասին» ՀՀ կառավարության որոշման լրամշակված նախագծի ուսումնասիրության արդյունքներով առարկություններ չունենք:
   Հայտնում եմ նաև, որ գրությամբ ներկայացված բացասական եզրակացության հիմքեր կարող են հանդիսանալ ՀՀ օրենսդրությամբ արգելված դեպքերը, որոնց վերաբերյալ անհրաժեշտ հիմնավորումները կներկայացվեն բացասական եզրակացություն տրամադրելիս:	
   Միաժամանակ, նախագծի 3-րդ գլխով նախատեսված համապատասխան տեղեկատվության տրամադրման դիմումների քննարկման համար, առաջարկում ենք սահմանել 5 աշխատանքային օր, իսկ թույլտվության տրամադրման կամ մերժման համար՝ առավելագույնը մինչև 10 աշխատանքային օր՝ կապված տրամադրվող նյութերի ծավալից:
	Ընդունվել է ի գիտություն:




Ընդունվել է ի գիտություն:



Ընդունվել է։
Նախագծում կատարվել են համապատասխան լրացումներ։


	ԱՐՁԱՆԱԳՐՈՒԹՅՈՒՆ
ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	11.11.2024թ․

	
	N 

	   Որոշվեց՝ տալ դրական դիրքորոշում՝ պայմանով, առաջարկել Կադաստրի կոմիտեին՝ Նախագծի հիմնավորումը լրամշակել համաձայն քննարկումների։
	Ընդունվել է։
Նախագծի հիմնավորումը լրամշակվել է։

